
Kisanyusa nnyo okulaba nti okuva mu mwaka gwa 1997,
Owekitiibwa Pulezidenti Museveni lwe yatandika ‘Bonna Basome’
abaana abasoma mu pulayimale beeyongedde era nga we twogerera
bavudde ku bukadde obusatu nga batuuse ku bukadde musanvu
n’emitwalo nkaga. Omwana omuwala, abaana abalina obulemu ku
mibiti gyabwe wamu n’abo ababeera mu bitundu awataali
masomero kati bonna bagabana kyenkanyi mu ‘Bonna Basome.’
Uganda esaana okwebaza Pulezindenti waffe omwagalwa okulabira
ewala, kuba gavumenti ye bulijjo erwaniridde okwongera abantu
baayo okuba ab’omugaso.

Eky’okulabirako, mu mbalitira y'omwaka gw’eby’ensimbi 2002/
2003, ensimbi ezasasaanyizibwa ku by’enjigitiza eziwera obuwumbi
bw’ensimbi za Uganda 505.17, silingi obuwumbi 336.18
zasaasaanyizibwa ku kusoma kwa pulayimale. Ensimbi zino,
zitwala ebitundu 66.5 ku buli 100 ku nsasaanya eya buli mwaka.
Mu ngeri y’emu, omuwendo gw’abasomesa abasasulibwa
gavumenti gweyongedde okuva ku 81,564 mu 1996 okutuuka ku
122,904 mu mwezi Gw’omukaga 2003. Okufunira amasomero
ebikozesebwa ng’ebitabo by’abasomesa, n’ebintu ebirala nakyo
gavument ekyenyigiddemu bukubirire. Esobodde okukendeeza
omuwendo gw’abaana abagabana akatabo akasomebwa akamu
okuva ku baana mukaaga mu 2000, okutuuka ku baana basatu
bokka mu 2003, nga kino kiri mu kibiina ekisooka okutuuka ku
ky’okuna. Enteekateeka y’okuzimba ebibiina n’amayumba
g’abasomesa nayo egenda mu maaso. Ekigendererwa ekikulu mu
kuteeka ensimbi ennyingi bweziti mu ‘Bonna Basome’ kwe
kwongeza ku muwendo gw’abantu abafuna okuyigiriza okutali
kwa buwanana ate nga kwa mutindo. Kino kikwatagana
n’ebigendererwa by’enkola ya “Enjigiriza eri bonna (Education For
All), n’eby’enkulakulana ebirina okutuukibwako mu kyasa kino
ekipya (Millennium Development Goals).



Sirina kubuusabuusa, era nkakasa nti tewali muntu yenna alimu
kakukuna nti ‘Bonna Basome’ buwanguzi bwa maanyi eri
gavumenti yaffe era ntl kuyitamu kwa maanyi mu kufuba okulaba
ng’embeera z’abantu, eby’enfuna n’okutumbuka kw’ebyobufuzi.
Wabula tetunamatira, n’olwekyo tulina okwongera amaanyi oba
okuzuukiza okukubiriza abantu okulaba ng’abaana bonna
abawezezza emyaka egigenda mu ssomero basoma era ne
bamalako pulayimale. Tetulina kwesambajja buvunaanyizibwa
bwaffe ng’omuntu kinnoomu n’obwawamu nga gavumenti ne
banywanyi baffe mu byenkulakulana. Bannabyabufuzi
n’abakulembeze b’abantu, abakulu b’amasomero n’abasomesa,
abazadde n’abantu mu bitundu okutwalira awamu.

Wewaawo buli omu ku ffe alina ky’akoze ku buwanguzi bwa
‘Bonna Basome’ mu Uganda, naye era waliwo bingi ebikyasobola
okukolebwa okulongoosa ebitatuuse bulungi. Eby’enjigiriza kintu
kikulu nnyo mu nkulaakulana y'omuntu kinnoomu ne Uganda
okutwalira awamu. Tetusobola kusuulayo gwa nnaggamba mu
kaseera kano ate nga waliwo ebigezo ebiwera bye tulina
okuwangula. Ekigezo ekimu ku byo ekikulu ky’ekyokussa ennyo
omwoyo ku bintu nga siriimu n’abaana bamulekwa n’abo
abalekeddwa nga tebalina mwasirizi olw’entalo ezitatadde. Okuva
kw’abaana mu ssomero nga tebamalirizza naddala abawala, abaana
abava mu bifo ebitalina bya bugagga biwera, oba abava mu maka
agateesobola n’endabitira enjabayaba mu mitendera egitali gimu
egya ‘Bonna Basome’ byebimu ku by’okusomooza ebisinga
obunene.

Akatabo kano ka kubiri eri abakwatibwako ‘Bonna Basome’ nga
akasooka kaali ku kalungamya ku nkola ya gavument,
n’obuvunaanyizibwa bwayo. Akatabo kano kakulu nnyo mu kulaga
obuwanguzi n’okusomozebwa Uganda kw’efunye era kweyongera
okusisinkana mu kuteeka mu nkola enkola ya ‘Bonna Basome’.
Ebimu kw’ebyo byogerwa abantu abaganyulwa mu nkola eno.

N’olwekyo akatabo kano kagenderera okuzuukusa okwewaayo



kw’abakwatibwako ‘Bonna Basome’ n’okwongera amaanyi mu
nkolagana eziyamba okutuukiriza ekigendererwa ky okutuusa
‘Bonna Basome’ n’eby’enjigiriza ebirala ku bantu. Minisitule
y’Ebyenjigiriza n"Emizannyo n’olwekyo erina okwebaza ennyo
ekitongole ky’ Amerika ekikola ku nkulaakulana z’amawanga
amalala, USAID, nga ky’ekiwagira okusoma okutandikibwako
(BEPS) ekiwaddeyo ssente okuwandiika akatabo kano. Era twebaza
nnyo obuyambi obw’enjawulo nga mwe muli obw’ensimbi,
amagezi ag’ekikugu, n’ebirowoozo ebituweereddwa banywanyi
baffe abali mu kabondo k’ebibiina ebiwagira eby’enjigiriza
(Educaton Funding Agencies Group) bwe batuwa nga
tebeebalidde. Tusiimye nnyo era, aba Straight Talk Foundation,
abawandiise n’okuteekateeka akatabo kano.

Nsuubira nd ffenna abakwatibwako ‘Bonna Basome’ akatabo kano
kajja kubeera ka mugaso gye tuli mu kwejjukanya ebyo bye
tusobodde okutuukako mu bukkakkamu kuba tukyalina bingi
eby’okukola okusobola okutuuka ku kigendererwa kyaffe
eky’enkulakulana eya nnamaddala fenna wamu nga tewali
alekeddwa mabega nga tuyita mu kwongera okutuusa eby’enjigiriza
ku Bannauganda.

Owek. (Dr) E. Khiddu-Makubuya (MP)

Minista w’Ebyenjigiriza n’Emizannyo



Obubaka bwa Minisita
w’Eggwanga ow’ Ebyenjigiriza
avunaanyizibwa ku kusoma
kwa pulayimale

Okunoonyereza ku bikwata ku by’enjigiriza kulaga ntl okuyitimuka
kw’amawanga agaakulaakulana edda n’abantu abali ku mulembe,
kyava ku kussa amangu essira wamu n’ensimbi eziwera mu
kusoma okusookerwako. Amawanga ku zi ssemazinga Asia
n’obukiikaddyo bw’Amerika gasobodde okufuna enkulaakulana
eya nnamaddala mu by’enfuna ne mu mbeera zaabwe eza bulijjo
okuyita mu kusomesa abantu baabwe abasinga obungi, okusoma
n’okuwandiika. Kino kiddiridde okuteeka ensimbi eziwera mu
by’enjigitiza.

Nga tugendera ku nkola ya gavumenti ey’okukulaakulanya omuntu,
ensimbi eziteereddwa mu ‘Bonna Basome’ zisuubirwa okuvaamu
ekinyusi eky’omugaso eri obulamu bw’abantu era ne ku byenfuna

by’eggwanga.

KKati emyaka giweze musanvu (7) bukya nkola ya ‘Bonna Basome’
etandikibwawo era ng’abaana abasoba mu bukadde musanvu (7)
basobodde okutandika okusoma pulayimale okuyita mu nkola
eno. Okusinziira ku mbeera eyaliwo ng’abaana obukadde bubiti
n’emitwalo nsanvu bokka be baali mu ssomero nga ‘Bonna
Basome’ tannatandika, ekituukiddwaako st kitene. Okusobozesa
abaana okusoma pulayimale y’entandikwa y’okuteeka abantu mu
mbeera ey’omulembe n’okuteekawo demokulasiya mu ggwanga.
Ng'oggyeeko okusobozesa abantu abawerako okufuna ku
by’obugagga bw’eggwanga okuyita mu kusomesebwa, amagezi
abantu ge bafuna mu ‘Bonna Basome’ kya bugagga ekibasobozesa
okulongosa embeera zaabwe.

Akatabo kano kawumbawumba ebyakatuukibwako mu kuteeka
mu nkola, enkola ya ‘Bonna Basome’ n’ekisinga obukulu, kalaga
okusomoozebwa Bannauganda kwe balina naddala abakwatibwako



enkola eno. Era kalaga, obuwagizi obwetaagibwa ennyo okusobola
okuyimitizaawo n’okufuna obuwanguzi bwonna obusoboka mu
nkola eno.

‘Bonna Basome’ nkola ya Uganda wamu n’ensi yonna.
Okuganyulwa kwa ‘Bonna Basome” okwa buliwo
n’okunaatuukibwako oluvannyuma eti abantu kinnoomu, amaka,
n’ebitundu kulina okulabibwa ng’ekimu ku bigendererwa
by’enkulaakulana.

Tumaze okussa mu nkola ekitundu kya ‘Bonna Basome’ ekisooka
(1997-2003), era okusinziira ku by’okuyiga bye tufunye mu bbanga
lino, tujja kuganyulwa kinene okusingawo mu kitundu kya ‘Bonna
Basome’ eky’okubiri. Bwe kiba nti enkola n’ebigobererwa mu
kutecka ‘Bonna Basome’ mu nkola byetaaga okukyusibwamu,
abakwatibwako ‘Bonna Basome’ balina omulimu gw’okubikyusa.
Okuteesaganya n’okukubaganya ebirowoozo n’abakulu
abakusingako wamu n’abo be weenkana nabo kulina okweyongera
okusobozesa abantu bonna abakwatibwako ‘Bonna Basome’
okwegyenyigiramu obulungi n’okugiwagira.

Enkola ya ‘Bonna Basome’ efunye obuwagizi okuva mu
bannabyabufuzi era n’abantu aba bulijjo. Abantu bawulidde
omulanga gw’okutwala abaana baabwe abatuuse okusoma mu
masomero. Gavumenti ewadde ‘Bonna Basome’ obuyambi nga
tesazecko okusobozesa buli kinnoomu okutuusibwako enkola
eno. Ebibiina ebigabi by’obuyambi, banneekolera gyange, abazadde
ne gavumend z’ebitundu wamu n’ebitundu eby’enjawulo biwadde
‘Bonna Basome’ obuyambi mu ngeri ezitali zimu, ng’ensimbi,

n’ebintu ebikalu okugisobozesa okutuuka ku bigendererwa byayo.

Gavumenti ng’ekolaganira wamu n’abawa obuyambi, wamu
n’abantu ba nneekolera gyange, yenyigidde mu nteekateeka
y'okulaba ng’abaana abamalirizza ekibiina eky’omusanvu mu
‘Bonna Basome’ basobola okweyongerayo okusoma mu siniya oba
mu matendekero amalala. Ng’abaana abamaliriza ‘Bonna Basome’
beeyongera obungi, walina okubaawo enteekateeka mu bulamu
obwa bulijjo, etuukana n’obusobozi wamu n’ebisuubirwa abantu

abamanyi okusoma n’okuwandiika era abatayagala kulekebwa
mabega, mu nkulaakulana.

Owek. G.N. Bitamazire
Minisita w’Eggwanga ow’Ebyenjigiriza n’Emizannyo,
avunaanyizibwa ku kusoma kwa pulayimale.

‘Bonna Basome’ kisobozesa abaana bonna okusoma
n’okumalako pulayimale. N’olwekyo ‘Bonna
Basome’ asobozesa abaana ba Uganda bonna okuyiga
okubala, okusoma n’okuwandiika. Bwe baba
basobola okukola ebintu nga bino, baba bajja
kusobola okulongoosa obulamu bwabwe. Kino kya
muwendo gye bali n’eli eggwanga lyonna.

Akatabo kano kajja kukuyamba okukola ebintu
ebituufu ebinaasobozesa omwana wo okumaliriza
ekibiina eky’omusanvu n’okweyagalira mu biva mu
‘Bonna Basome’, ng’okuyiga okusoma
n’okuwandiika.



Soma akatabo kano ovumbule ebikwata ku ‘Bonna
Basome’. Omwanawo bw’aganyulwa mu ‘Bonna
Basome’ n’amaliriza ekibiina eky’omusanvu, ajja
kuvaamu omuntu asobola okubaako ky’akola,
okubeera ow’obuvunaanyizibwa era ng’asobola
okubeera n’amaka amalamu obulungi. Kino gwe
ng’omuzadde oganyulwamu nnyo. Obuwanguzi
bw’omwanawo, bw’afuna ng’ayita mu kusoma,

naawe buba buwanguzi bwo.




‘Bonna Basome’ kye ki?

‘Bonna Basome’ kitegeeza abaana bonna okusoma
pulayimale. Okusoma kwa pulayimale kutegeeza
okusoma emyaka omusanvu egisooka, okuva ku
kibiina ekisooka, okutuuka ku ky’omusanvu.

N’olwekyo ‘Bonna Basome’ kitegeeza okusoma
okw’obweerere eri abaana bonna abatuuse okugenda
mu ssomero okuva mu kibiina ekisooka okutuuka mu
ky’omusanvu.

Ani alina okugenda mu
ssomero mu ntegeka ya ‘Bonna
Basome’?

Abaana okuva ku myaka mukaaga (6)
n’okweyongerayo beebalina
okusoma mu pulayimale mu
ntegeka ya ‘Bonna Basome’.

Naye, abaana abakuliridde nabo

bakkirizibwa okugenda mu

ssomero mu ntegeka ya ‘Bonna

Basome’. Waliwo abaana bangi

abawezezza n’emyaka e kkumi

n’omusanvu, naye nga basoma
Singa teyali ‘Bonna Basome’ nze pulayimale mu masomero ga
sandisomye. Nnatandika ekibiina ‘Bonna Basome’.

ekisooka nga nina emyaka 12.
Mpungu Peter 19, P7, Wakiso



Ate abaana abali wansi
w’emyaka omukaagar

Nedda, bano bato nnyo era tebasaanye kutandika
kusoma mu kibiina ekisooka.

Bato nnyo okusobola okuganyulwa mu bisomesebwa
mu kibiina ekisooka. Bajja kudda mu kibiina kino
emirundi egiwera, ekitali kirungi. Abaana abo abato
ennyo, balina kutwalibwa mu busomero
obusookerwako obuyamba mu kukula kw’abaana mu
myaka egisooka, obuyitibwa ‘Nasale’. Oba ne
basigala awaka nga balabirirwa bazadde baabwe
okutuusa nga bawezezza emyaka mukaaga.

Linda omwanawo aweze emyaka mukaaga (6) nga
tonnaba kumutandisa mu kibiina ekisooka. Ku myaka
mukaaga (6) omwana abeera atuuse okutandika
okusoma mu pulayimale.

Lwaki ‘Bonna Basome’
yetaagisa’

‘Bonna Basome’ yeetaagisa kubanga ennaku zino,
abaana bonna beetaaga okumanya okuwandiika,
okusoma, okubala, n’okukozesa emiwendo.

Mu Uganda ya leero, omuntu atalina busobozi kukola
bintu ng’ebyo asanga obuzibu bwamaayi mu bulamu.
Alafuubana okutegeera ebintu ebigenda mu maaso
mu bulamu obwa bulijjo. Abeera teyeckakasa era



alina kubuuza bantu abalala okumunnyonnyola
eky’okukola, okugeza, mu kiseera ky'okukuba akalulu
oba okugenda mu ddwaliro.

Wadde nga tewagendako mu ssomero, fuba okulaba
ng’abaana bo, bo bagenda mu ssomero, wakiri
bamaleko eky’omusanvu.

Omwana wo bw’amalako eky’omusanvu, abeera
asobola okusoma, okuwandiika okubala n’okukozesa
emiwendo.

Omwanawo bw’amala eky’omusanvu, amanya
ennima, n’obulunzi eby’omulembe n’emirimu emirala
okusingako omwana ataamalako pulayimale.

Okusoma okuva mu kibiina ekisooka okutuusa mu

ky’omusanvu ddembe lya bwebange. Ng’omwana
bw’alina eddembe
okulya, n’okusula mu
nnyumba era alina
ddembe okusoma
emyaka omusanvu

egya pulayimale.

—

Abaana bayiga okuwandiika,
okusoma n'okubala



Lwaki gavumenti yatandika
‘Bonna Basome’?

Gavument yatandika ‘Bonna Basome” mu 1997
oluvannyuma Iw’okukizuula nti abaana bangi baali
tebasoma olw’okuba bazadde baabwe baali tebalina
busobozi bwa kusasula bisale by’amasomero. Abaana
bano bali tebasobola kusoma, kuwandiika,
n’okumanya ebintu ebibayamba mu bulamu bwaabwe
obwa bulijjo kubanga amaka mwe bava gaali tegalina
ssente zimala. Gavumenti yayagala okuggyawo
ekizibu ky’ebisale by’amasomero omuwendo
gw’abaana abayiga gusobole okweyongera.

~"" " ‘Bonna Basome’
‘ - erina ky’eyambye?

Yé.’ Abaana hangi abatalina mukisa
kusoma bagufunye.

Si ekyo kyokka; omuwendo
gw’abaana abawala abasoma
gweyongedde okusinga bwe kyali
kibadde. N’abaana abalina obuvune
ku mibiri gyabwe obw’engeri ezitali
zimu bangi batandise okusoma.

.
-

by e

Abaana bangi abatandi-

sobodde bisale by'amasomero,
kati basoma



Naye ate amasomero
galabirira gatya abaana
abangi bwe bati ?

Abaana abawala bangi

kati nabo basoma.

Kino kibuuzo kirungi. Naye
kikkirize, gavumenti ne
banywanyi baayo nga;
amakanisa, ebitongole

by’ obwannakyewa, gattako
abantu mu bitundu byabwe
bakoze kinene okulabirira
abaana abo.

Nga ‘Bonna Basome’ tenajja
waaliwo abasomesa nga 80,000
bokka. Mu Gw’omukaaga
2003, abasomesa beeyongera ne
bawera 122,904 abasasulibwa
gavumenti.

Nga ‘Bonna Basome’ tenajja,
waaliwo amasomero ga
pulayimale nga 7,500. Kati
gasukka mu 13,000.

‘Bonna Basome’ nga tanatandikibwawo, waaliwo
ebibiina abaana mwe basomera nga, 45,000. Mu
Gw’omukaaga 2003, ebibiina byeyongera ne biwera

69,565.



Okiraba! \u kol ya ‘Bonna Basome’

okusoma kwa pulayimale kukuze okutuukana
n’obwetaavu bw’omuwendo gw’abaana abali mu
masomero.

Lwaki twogera ku ‘Bonna
Basome’ mu kiseera kino?

Twogera ku ‘Bonna Basome’ kati kubanga tulina
okugikuuma ng’ebala ebibala. Tetuyinza
kwesuulirayo gwa nnaggamba.

Ffenna tukimanyi bulungi nti n’okutuusa kati abaana
bangi tebasoma era n’abalala tebamalaako kya
musanvu.

Ffenna tukimanyi bulungi nti abaana bangi tebalya
kyamisana, wadde okubaako ke banywa ku ssomero
era nga kino kibareetera okukai -abirirwa okukwata
bye basomesebwa.

Era ffenna tukimanyi bulungi nti abaana abamu
basomera wansi wa miti era nga beetaaga ebibiina
ebitegeerekeka.

N’olwekyo twetaaga okwogera ku “Bonna Basome’
kitusobozese okumalawo ebizibu ebyo waggulu,
n’ebirala.

Kino kireetera ‘Bonna Basome’
obuwanguzi, buli mwana
asobole okufuna omukisa
okuyiga, okusoma
n’okuwandiika n’okuba
ow’omugaso mu bulamu bwe, ne
mu maka ge ne mu kitundu
mwabeera, okutwalira awamu.

Gavumenti ‘Bonna

Basome’ egikolera
ki?
Gavumenti emaliridde
Abaana bang bakyasomera  okutumbula ‘Bonna Basome.
wansi wa miti Mu butuufu, gavumenti ensimbi
zeesaasaanya ku kusoma
zisingira ddala ezo
ezisaasaanyizibwa ku kintu ekirala kyonna gamba
ng’enguudo n’amalwaliro.

Mu 2004, gavumenti egenda kuwagira ‘Bonna

Basome’ mu masomero ga pulayimale 13,000. Kino

¢jja kukikola nga:

* Esasula emisaala gy’abakulu b’amasomero
n’abasomesa.

* Etendeka abasomesa abapya ku bwereere.

* Ewaayo ebitabo by’okusoma n’ebikozesebwa
ebirala mu masomero.

* Ng'esasulira buli mwana ebisale by’essomero, era



ng’ensimbi zino amasomero gazikozesa okugula
ebyetaagisa mu kusomesa, n’okuddakanya
essomero, n’ebikolebwa ebitali bya mu kibiina
ng’emizannyo, okuyimba n’ebirala.

* Ewa ensimbi disitulikiti okuzimba ebibiina ebipya,
kaabuyonjo, amafumbiro, ennyumba z’abasomesa,
n’okugula entebe mu masomero.

Olwo kino kitegeeza nti
okusoma mu ‘Bonna Basome’
kwa bwerere?

Nedda, okusoma mu ‘Bonna Basome’ si kwa
bwereere ddala. Abantu bangi ab’enjawulo
n’okusingira ddala abazadde balina okugezaako
ennyo okukuumira abaana mu masomero okutuusa
nga bamalirizza eky’omusanvu.

Mu bantu bano bonna, abazadde be basinga obukulu.
Bateekwa okuliisa, okusuza n’okwambaza abaana.
Bateekwa okuwa buli omwana ekl:alaamu, akafumu,
n’ebitabo omuwandiikibwa. Era baieekwa okuba nga
beewaddeyo okulaba ng’omwana amalako era ne
bamukubiriza okusigala ng’asoma amalirize ekibiina
eky’omusanvu.

Ddala kiki kye tufunye mu
‘Bonna Basome’?

(i) Ng’eggwanga

Okukula kw’eggwanga kusinziira ku muwendo
gw’abantu abasomye. Mu kuyita mu ‘Bonna Basome’
omuwendo gw’abaana abamanyi okuwandiika
n’okusoma gweyongedde.

Uganda ejja kugenda mu maaso n’abaana ab’engeri
ng’eno. Abaana abamalirizza ekibiina eky’omusanvu,
bayize engeri y'okwekuumamu siriimu. Bamanyi
omugaso gw’okuzaala abaana be basobola okulabirira,
okukuuma obuyonjo n’okugemesa abaana.

(ii) Ng’abasomesa

Abasomesa bafunye okubangulwa okusingako era ne

balabirirwa okusinga nga ‘Bonna Basome’ tanajja.

Emisaala gyabwe gyongezeddwa. Balungamizibwa
abakugu mu kusomesa abava mu bifo

\ ebikwanaganya ebyensoma. Kati balina
ebitabo by’okukozesa mu bibiina
\r:w& // e ol

ebiwera, n’ennyumba z’abasomesa
zeeyongedde okuzimbibwa ku
masomero.

Ffe ng’abazadde tutikkuddwa omugugu
\ gw’okutoola ebisale by’amasomero.
Amasomero mangi gazimbiddwa

( ﬁ ) ((iii) Ng’abazadde

[ PS> 1 okumpi n’amaka gaffe. Abaana baffe
||: g g j bawonye okutindigga eng’endo nga
[ 78 bagenda ku ssomero. Abaana baffe

[ K3 ] bonna, abalenzi n’abawala era n’abo




abalina obuvune ku mibiri gyabwe, kati basobola

okusoma kyenkanyi. Era kati balina abasomesa
abatendeke obulungi era n’ebitabo by’okukozesa.

(iv) Ng’abayizi

Abamu kuffe abava mu maka agateesobola,

tetwandisobodde kusoma singa ‘Bonna Basome’

teyajja. ‘Bonna Basome’ etuyambye okufuna ku

magezi. Fra n’abamu kuffe abandisobodde okugenda

mu ssomero, embeera ku masometro teyali nnungi

wabula kati yeeyongedde okulongooka. Kati waliwo

ebitabo ebiwerako, kaabuyonjo era n’abasomesa

abatendeke obulungi okusinga bwe baali.

Apiri Rose P7, Soroti talaba bulungi. Mu
Bonna Basome’ abaana abalina obulemn
beeyongedde okugenda mu ssomero.

(v) Ng’ebitundu
Kumpi buli mwana kati
asoma. Ne bamulekwa
wamu n’abaana abalina
obuvune kati nabo
basoma. Twesunga
kulaba nga buli mwana
amalitiza pulayimale.
Obwavu n’obuzzi
bw’emisango bujja
kukendeera.
Abavubuka tebajja
kubeera ba ngalo
bunani na kubeera awo
nga tebalina kye
bagasa.



Lwaki abantu abamu ‘Bonna
Basome’ tebagitegeera bulungi?

Kituufu nti wansi mu byalo byaffe abantu abamu
batabuddetabudde ‘Bonna Basome’ nga bagitwala
okuba nti ensomesa yaayo ya mutindo gwa wansi.

Abantu abalowooza bwe batyo tebamanyi nti kati
omuwendo gw’abasomesa abatendeke gweyongedde
okuva ‘Bonna Basome’ lwe yajja. Era abantu bano
tebamanyi nti kati buli katabo akasomebwa
kakozesebwa abaana basatu bokka. Nga ‘Bonna
Basome’ tenajja, akatabo kamu kaali kasomebwa
abaana 11. Buno bubonero bw’okusoma
okw’omutindo. Waliwo n’obubonero obulungi obulala
bungi.

‘Bonna Basome’ era oluusi etabuddwatabuddwa
ng’ekirabo ky’omukulembéze w’eggwanga nti era ya
bwetrere, ekitali kituufu/Kizuuliddwa nti abazadde
bwe basabibwa okuwa abaana baabwe eby’okulya
oba okubagulira amakalaamu n’ebitabo by okuwa-
ndiikamu, bagaana okukikola nga balowooza nti kino
kikontana ne ‘Bonna Basome’.

Tusobola tutya okukomya
endowooza eno enkyamu?
Wa ku banno akatabo kano nabo basomeko.

Bannyonnyole nti ‘Bonna Basome’ mugendo
ogugobererwa mu nsi yonna era si kintu kya bya



bufuzi mu Uganda. Amawanga gonna gagezaako
okuteekawo ‘Bonna Basome’.

Nnyonnyola banno nti ‘Bonna Basome’ yeeyongera
okuba ey’omutindo buli lukya era nti bwe tukolera
awamu, ejja kulongoka mu bwangu n’okusingawo.

Okugeza, abazadde tebasobola kutendeka basomesa.
Amatendekero g’abasomesa gokka geegasobola
okukikola. Naye ate, musobola okuyamba okuzimba
ennyumba z’abasomesa okumpi n’amasomero, ne
basobola okujjanga okusomesa buli lunaku. Kino
kijja kutumbula omutindo gw’okusoma.

Bizibu ki eby’ amaanyi bye
tulina okukolako?

Ekimu ku bizibu ebinene ky’eky’abaana okuva mu
ssomero nga tebamalirizza. Ku buli baana 100
abaatandika ekibiina ekisooka mu 1997, abaana 22
bokka beebaamalako eky’omusanvu mu 2003.
Abaana 60 ku buli 100 beebamalako eky’omusanvu
oluvannyuma.

Kino kitegeeza nti abaana nga 40 ku buli 100 baviira
ddala mu ssomero nga tebamazeeko kya musanvu,
era ng’ebimu ku bibagaana okumalako bye bino:

* Abaana bennyini n’amaka mwe bava obutafaayo ku
bya kusoma. Abazadde abamu tebalina bugumii-
kiriza, baagala omwana akole mangu ssente oba
afumbirwe.



*Obuvunaanyizibwa obuli mu maka nga, omwana
okuba ng’akola oba okulabirira ab’eng’andaze
abalwadde.

e Amaka agamu gasanga okusomesa omwana nga kya
bbeeyi. Wadde nga tebasasudde bisale bya ssomero,
baba balina okugula amakalaamu, ebitabo,
n’emirundi egisinga yunifomu.

Abazadde betaaga okuyambibwa okumanya nti
bw’osomesa omwana, amagoba gajja luvannyuma.
Balina era okukimanya nti abaana abasomye bajja
kubeera baamugaso nga bakuze.

Ebitundu eby’enjawulo byetaaga
okuteekawo entegeka eneekakasa
nti abaana bamulekwa n’abaana
abalina obuvune ku mibiri
gyabwe basigala ku ssomero era
ne bamaliriza eky’omusanvu.

Okudda mu bibiina nakyo
kizibu kyamaanyi. Kireetera
abaana okubeera abéngi ennyo
mu kibiina. Kino kimalamu
abazadde, abaana n’abasomesa
amaanyi.

Abaana badda mu bibiina
kubanga ebiseera bingi bayosa.




Basubwa okusomesebwa ne basigalira emabega.

Era abaana badda mu bibiina olw’okuba basoma nga
bayala. Abaana abayala tebasobola kukwata
bibasomesebwa, era tebayiga bulungi.

Twetaaga okukolera awamu okukendeeza okudda mu
bibiina. '

Okuyosaayosa nakyo
kizibu kyamaanyi
Oluusi abaana bayosa
olw’okuba balwadde oba
nga balina emirimu gye
balina okukola awaka.
Abaana abawala abamu
tebagenda ku ssomero nga
bali mu nsonga. Abamu
tebaba na bya kukozesa
okutega omusaayi, nga ne
ku ssomero tewali bintu
bye bayinza kukozesa,
kweyonja wadde amazzi.

Amasomero getaaga

okukolaganira awamu
Okndda mu bibiina kwongera

emiwendo gy'abaana mu kibiina ne

n’abazadde okulondoola
. ! buli mwana ayosa awamu
kizibuwaza okuyiga kwabwe n’okufa ku byetaago

by’'omwana omuwala.



Ekizibu ekirala kwe kuyosaayosa kw’abasomesa
n’abakulu b’amasomero. Abasomesa abamu basula
wala n’essomero era embeera y’obudde bwebeera
embi, baggwaamu amaanyi okutambula okugenda ku
ssomero. Abasomesa abamu si balamu bulungi
naddala abo abalina akawuka ka siriimu. Ate,
abasomesa abalala tebaagala kukola mu masomero ga
mu byalo. Abalala bayosa okusomesa lwakuba
tebeewaddeeyo kimala ku mulimu gwabwe.

Abantu mu bitundu eby’enjawulo basobola okuyamba
abasomesa okubeera ku ssomero okumala essaawa
zonna ze balina okubeerayo nga bazimba ennyumba
z’abasomesa. (Gavumenti yo yavuddeyo dda
n’amaanyi ku kino).

Okwongera okwekenneenya abasomesa bye bakola
kiyinza nakyo okuyamba. Abatendesi b’abasomesa,
abazadde, abakungu ku disitulikiti n’abantu abalala
bangi basobola okulaga abasomesa nti bafaayo
kwekyo ekigenda mu maaso mu bibiina. Kino
kizzaamu abasomesa amaanyi ne baba nga bafuba

okubeera ku ssomero.

Ekisembayo, eby’okulya kizibu kyamaanyi ddala.
Ffenna tukimanyi bulungi nti omwana omuyala
tasobola kuyiga bulungi. Abaana bonna betaaga
okulya eky’enkya nga tebanagenda ku ssomero era
n’ekyemisana nga bali ku ssomero.

Gavumenti yasaba abazadde okuwa abaana baabwe

ekyemisana kubanga mu nkola ya ‘Bonna Basome’
temuli nsimbi za kyamisana. Wabula amasomero
tegasobola kuwaliriza bazadde kuwa baana mmere ya
kutwala ku ssomero.

Amasomero tegaagala kusala bisale bya mmere, kuba
kino kiyinza okuleetera abazadde abateesobola
okuggya abaana baabwe mu ssomero.

Amasomero getaaga okunnyonnyola abazadde
obukulu bw’okulya obulungi mu kuyiga kw’abaana
baabwe. Omwana bw’analya ekyenkya n’ekyemisana
ajja kunyumirwa okubeera ku ssomero ebbanga
eriwera,

Abazadde basaana okwongera amaanyi mu
kutegekera abaana baabwe emmere buli lunaku.

Tukkiriziganyizza okuwagira
‘Bonna Basome’ okusinga ne
bwe twali tukikoze! Kati
tugenda kukola ki?

Abazadde n’abalabirira
abaana
Kikulu nnyo nti muli bacamufu nate olwa ‘Bonna

Basome’ ojja kusanyuka olw’ebibala ‘Bonna Basome’
by’erecta.



Si kikulu oba wali oyiseeko mu ssomero oba
toyitangayo. Obuwanguzi bw’omwanawo bujja kuba
buwanguzi bwo. Obuwanguzi buno bufunika
ng’omwanawo agenze mu ssomero.

Ekitundu ekisinga
obunene mu
kukuumira
omwanawo mu
ssomero gw’olina
okukizannya. Laba
nti abaana bo
basigala bakyayagala
okusoma okutuusa
nga bamaze ekibiina
eky’omusanvu.

Abaana bwe batalya tebasobola N’olwekyo wetaaga
kusoma bulung. okwenyigiramu mu
ngeri zino:

* Ng’owa omwana ekyenkya nga tannagenda ku
SSOMeEro.

* Wa omwanawo emmere y’ekyemisana agende nayo
ku ssomero.

* Gula ebitabo by’okuwandiikamu, ekkalaamu,
akafumu, omukebe oguberamu ebikozesebwa mu
ssomo ly’okubala n’ebintu ebirala ebiyamba omwana
okuyiga amangu.

* Gula yunifomu. (Wabula kino tekitegeeza nti
omuyizi ayinza okugobebwa ku ssomero



olw’obutaba na yunifomu). Omwanawo musindike
ku ssomero asome wadde nga talina yunifomu.

* Wa ku mwanawo akadde era mukubirize ng’ali
awaka okusoma n’okumaliriza emirimu abasomesa
gye bamuwadde okukolera awaka.

¢ Wenyigire mu nkungana z’essomero era oweeyo
n’ebirowoozo ebisobola okulizimba n’okuyamba
omwanawo okuyiga amangu.

¢ Kolagana n’abasomesa mu kuyamba omwanawo

okwongera okukola obulungi.

Abayizi

Ddembe lyamwe ery’obwebange okufuna okuyigiri-

zibwa okusookerwako (pulayimale). Gavumenti

ebawadde eddembe lyammwe lino okuyita mu
‘Bonna Basome.” ‘Bonna
Basome’ mukisa gwa
kukuyamba okubeeta
n’obulamu obulungi mu
maaso. Ekigendererwa
kyammwe ekisooka bwe
buwanguzi.
Ekigendererwakyo kino

v - oyinza okukituukako

o ;. ng’oyita mu bino

wammanga:

* Laba ng’okusoma

ky’ekintu ekisinga obukulu

Abazadde mwenyigire mu kusoma mu bulamu bwo.

kw’abaana bamnnpe.



* Genda ku ssomero era

oyigirizibwe buli lunaku.

i * Kakasa nti buli lunaku
otegeka ekyenkyakyo era
ne weesibirako emmere
gy’onolya ekyemisana.

* Wenyigire mu mirimu
gy’awaka, bazaddebo
basobole okufuna ensimbi
z’okukugulira ebitabo,
akafumu, amakalaamu,
omukebe oguberamu
ebintu ebiyamba mu ssomo
ly’okubala,’
n’eby’okukozesa ku

- ssomero ebirala

ebinakusobozesa

Abayizi mulina okutwala okukwanguyirwa okuyiga.

okusoma nti kikulu nnyo ’
* Nnyonnyola bazaddebo nti

kikulu nnyo gy’oli okubeera mu ssomero okutuusa
Iw’omalako eky’omusanvu, osobole okuyiga
okubala, okuwandiika n’okusoma. Kino kikuwa
obulamu bw’omu maaso obulungi.

* Bazadde bo bwe baba baagala okukuggya mu
ssomero, saba omusomesawo abannyonnyole
obukulu bw’okukuleka omaleko eky’omusanvu.

Abasomesa

Mwe nsonga nsonga ey’enjawulo ereeta abaana mu
bibiina. We mutali tewayinza kubeerawo kuyiga.



Obuwanguzi mu mulimu gwammwe gwe
mwasomerera bweragira mu buwanguzi bwa bayizi
bammwe. Mulina okwenyigira mu kulaba ng’abaana
beeyongera okwagala okusoma era nga buli mwana
asoma n’amalako ekibiina eky’omusanvu nga muyita
mu bino: g

* Nga musomesa buli lunaku n’okusomesa buli
ssaawa gye muba mulina okusomesa.

* Nga mufuula okusoma okusanyusa, okunyuvu era
okw’omugaso.

* Ng’obutabo bw’okusoma mubuwa abaana
okubanguyiza okuyiga okusoma n’okufuula
okusoma okusanyusa.

* Nga mukolagana n’abazadde okubayamba
okutegeera omugaso gw’okusoma kw’abaana
baabwe.

* Nga mwewala okubonereza abaana mu ngeri
erumya emibiri gyabwe n’endowooza yabwe.

* Togezanga kwegadanga n’abaana b’osomesa. Kino
kimenya amateeka era kikontana n’ebiragiro ebifuga
omulimu gwo.

Abakulu b’ amasomero

Mwe bakulembeze b’amasomero gammwe. Mulina
okulaba nga abasomesa, abazadde n’abayizi
bakolaganira wamu okukuuma omutindo
gw’eby’enjigiriza mu masomero gammwe.


John M
Rectangle


Sebastian Byekwaso,
mukulu w'essomero,

Obukulembeze bwammwe bwa mugaso nnyo mu
kwongera amaanyi mu kukola kw’abasomesa
n’abayizi baabwe. Mulina okwenyigiramu nga mukola
bino:

* Nga mukolaganira wamu n’abazadde okutegeka
eky’emisana ng’ekimu ku bintu ebikulu ennyo
okukuumira abaana mu ssomero.

¢ Nga munnyonnyola lwatu engeri ensimbi za ‘Bonna
Basome’ ze muba mufunye gye zikozeseddwaamu.

* Nga mukakasa nti okusoma kutandika ku ssaawa
2:30 buli kumakya ne kukoma ku ssaawa 10:30

ez’olweggulo.

* Nga mukakasa nti abasomesa bajja ku ssomero buli
lunaku era ne basomesa amasomo gaabwe gonna
ag’olunaku.

* Nga mukakasa nti essomero lirina
ebibiina ebimala, kaabuyonjo wamu
n’amazzi amayonjo.

* Nga buli kiseera mujjukiza abayizi nti
balina okusoma okutuusa lwe
banaamalako eky’omusanvu.

* Nga mukola n’amaanyi okwongera ku
o muwendo gw’abaana abamalako
eky’omusanvu buli mwaka mu
masomero gammwe.

\ * Nga mutimba mu lujjudde omuwendo

PR

gw’ensimbi ze mufunye mu nkola ya
‘Bonna Basome’ era n’ekyo kye ziba

Mubende. zikoze.

* Nga mufuula embeera ku ssomero n’ebikolebwa
ebyangu okwenyigirwamu omwana omuwala,
abaana abaliko obuvune n’omwana yenna eyetaaga
endabirira ey’enjawulo okusobola okuyiga.

Ab’obukiiko obufuga
amasomero

Mukiikirira gavumenti mu masomero. Mwe
muteekawo ebiragiro ebiyamba okuddukanya
essomero obulungi, n’okuyitimuka kw’ebikolebwa ku
ssomero. ‘Bonna Basome’ etambulira ku
kulungamizibwa kwammwe mu masomero. Musobola
okuyamba ‘Bonna Basome’ nga:

* Mukakasa nti essomero ligoberera enkola eneetwala
mu maaso okusoma okw’omutindo ogwa waggulu.

* Nga mukola embalirira y’essomero era nga
mukakasa nti eby’obugagga bye mulina
bikozesebwa nga bwe muba mubaliridde.
Ensasaanya eteekwa okuteekebwa mu lwatu era
n’etimbibwa abantu b’ekitundu ne bagiraba.

* Mukakasa nti waliwo enzikiriziganya n’okuwagirwa
wakati wamasomero n’abazadde ku
lw’okuganyulwa kw’omwana.

* Nga mutondawo enkolagana wakati w’abakulu
b’amasomero n’abakungu ku disitulikiti.



Abakulembeze mu bitundu (LC,
banaddiini n’abantu abalala
abassibwamu ekitiibwa)

Obuwanguzi bw’abaanabo bujja kuba buwanguzi bwa
kitundu kyo. Abaana abangi gye bakoma okumalako
ekibiina ky’'omusanvu, era gye bajja n’okukoma
okwenyigira mu nkulaakulana y’ebitundu byammwe.

Osobola okwenyigira mu kufuula ‘Bonna Basome’
empanguzi wadde nga tokozesezza nsimbi nga:

* Okyalira amaka agatali gamu ng’ogasendasenda
okusindika abaana baabwe ku ssomero.

* Oyogera ku mugaso gw’okusomesa abaana era
n’obwetaavu bwa buli mwana okugenda ku ssomero,
buli kiseera lw’oba obuulira oba okwogera mu
lukung’ana. '

* Wenyigira mu nkiiko z’essomero n’owayo
ebirowoozo ebizimba essomero n’ekitundu mw’oli.

* Osaba abakulu b’amasomero n’abakungu ku
disitulikiti ensasaanya
yensimbi za ‘Bonna
Basome’.

| LGmeeing | * Otegeeza akulira
eby’enjigiriza mu
disitulikiti oba akulira
. ' abakozi, bw’oba
olabye nga mu
kitundu kyo mulimu

€5somero




eritagoberera biragiro bya ‘Bonna Basome’.

* Musaba abalambula amasomero mu disitulikiti
okukyalira amasomero gammwe buli kiseera.

* Owaliriza abantu bo okukola kyonna kye basobola
okulaba ng’ebizimbe bizimbibwa, n’amazi
gafunibwa ku masomero.

Abakungu ku disitulikiti

Gavumenti eyagala disitulikiti ziddukanye ebintu
ebisinga ebikwata ku by’enjigiriza. Eky’okuzza
obuvunaanyizibwa n’obuyinza mu bantu ba bulijjo
kirowoozo kirungi nnyo.

N’olwekyo kati disitulikiti zeezisalawo ku bintu
ebisinga obungi n’ensasaanya y’ensimbi eziba zivudde
mu gavumenti eyawakati. Bano beebakungu
abavunanyizibwa ‘Bonna Basome’ ku disitulikiti,
Akulira abakozi mu distulikiti, Akulira eby’enjigiriza
mu disitulikiti n’omulambuzi w’amasomero mu
disitulikiti.

Bano balabika ng’abantu abeebitiibwa ennyo, naye
n’omuntu owa bulijjo naye wamugaso. Abantu bano
balina obuvunaanyizibwa okuyamba abantu bangi
okufuna obuyigirize. Abantu bano n’olwekyo
temulina kubatya, wabula, mubasuubite
okukolaganira awamu nammwe okutumbula okusoma
kw’abaana.



Omukulu w’abakozi mu
distulikiti

Omukulu w’abakozi y’akwata ensimbi eziva mu
gavumenti eyawakati n’okulaba nga zikozesebwa
bulungi, era nga zikola ekyo kye zirina okukola.
Yetaaga okuyamba ‘Bonna Basome’ mu ngeri zino:

* Ng’akakasa nti amasomero gonna gafuna sente
zaago amangu ddala nga zakamutuukako okuva mu
gavumenti eyawakati.

* Ng’akakasa nti amasomero gakozesa ensimbi
ezigaweereddwa ku mulimu ogwo gwennyini gwe
ziba zirina okukola.

* Ngakakasa nti ensaasanya yonna ey’ensimbi eziva
mu gavumenti eyawakati eragibwa bulungi mu
kakiiko ka disitulikiti era ne mu gavumenti eya
wakati.

Gavumenti z’ebitundu

n’abakungu baazo.

Mwe ddoboozi lya gavumenti mu bitundu byammwe,

ku disitulikiti ne ku magombolola. Mulabe nga buli

maka gatwala ‘Bonna Basome’ ng’eyabwe. Era mwe

ba buyinza abakiikirira gavumenti mu masomero.

Mwetaaga okuyamba ‘Bonna Basome’ nga:

* Munnyonnyola ‘Bonna Basome’ eri abantu mu
bitundu byammwe.

* Muyamba abantu mu bitundu okutegeera



obuvunaanyizibwa bwabwe n’okubutuukiriza.

* Mukolagana n’abantu mu bitundu byammwe wamu
n’amasomero okunoonya abaana ababa
batakyasoma, wabula nga tebamalangako P7,
mubaleete bagende mu maaso n’okusoma.

* Mukolaganira wamu n’abantu mu bitundu
okusalawo wa amasomero oba ebibiina ebipya we
bifrina okuzimbibwa.

* Mukakasa nti okusalawo kw’abantu b’ekitundu
kuyamba awo awasinga okubeera obwetaavu.

* Mukolagana n’amasomero buli kiseera okukebera
enkulaakulana ya polojekiti z’essomero n’okujja
kw’abaana n’abasomesa ku ssomero.

Omukulu w’eby ’enjz?z’rz’za ku
disitulikiti/Ekitongole
ky’eby’enjigiriza mu bibuga.
Mukiikirira minisitule y’Ebyenjigiriza n’Emizannyo
ku disitulikiti. Mwe bakugu abateekwa okulungamya
n’okuwanirira amasomero okukakasa nti ‘Bonna
Basome’ esigala ekola ekyo ky’eteekeddwa okukola.
Okwenyigiramu kwammwe kuyinza okuba
okw’omuganyulo singa mukola bino wammanga:

¢ Nga muyamba abakulu b’amasomero n’abasomesa
baabwe okugoberera amatecka agafuga omulimu
gwabwe. Mubawe obuyambi obutuufu okusobola
okulongoosa okukola kwabwe n’obakangavvula
bwe wabaawo emisango egikoleddwa.



* Okulungamya abakozi n’obukiiko obufuga

amasomero ku kusomesa okw’omutindo.

¢ Okukakasa nti ebikozesebwa mu kusoma bituuka

ku masomero.

* Okakakasa nti amasomero g’obwannanyini

geewandiisizza ne minisitule y’Ebyenjigiriza

n’Emizannyo.

Abalambuzi b’amasomero kRu
disitulikiti/mu bibuga

Mwe mukiikirira ministule y’Ebyenjigiriza
n’Emizannyo ku disitulikiti. Mwe bakugu abalina

okuwa obuyambi n’okulungamya kwonna

okwetaagibwa mu masomero okulaba nga ‘Bonna

Abaana balina okwetaba mn
bintu ebirala ebweru w’ekibiina

Basome’ esigala ng’egoberera
ekigendererwa kyayo.
Okwenyigiramu kwammwe
kwa mugaso nnyo kubanga
kukwatagana butereevu
n’essomero mu ngeti eno:

* Okukyalira amasomero buli
kiseera ekigere, okusobola
okulungamya okusomesa
n’okuyigiriza kw’omukibiina
n’ebweru w’ekibiina.

* Okuyamba amasomero
okukozesa obulungi buli
nsimbi, ebikozesebwa mu
kuyiga ebibaweebwa.



* Okutuuza enkiiko okubuulira abasomesa ebintu
ebipya ebijja n’okubazzaamu amaanyi, okusobola
okutumbula ebyo bye bakola.

* Okukakasa nti buli ssomero litegeera era ne
lituukiriza omutindo gw’eby’enjigiriza nga bwe kiri
mu nteekateeka ya gavumenti.

Ab’amagombolola

Mwe mukiikirira akulira abakozi ba gavumenti ku
magombolola. Okwenyigiramu kwammwe kwa
mugaso nnyo eri obuwanguzi bwa ‘Bonna Basome’
Mwetaaga okukola bino wammanga:

* Okukyalira amasomero emirundi mingi nga bwe
kisoboka.

¢ Okukakasa nti amateeka gonna agayisidwa
gavumenti z’ebitundu gannyonnyolwa bulungi era
ne gagobererwa okutuuka ku ddaala erisembayo
wansi. -

* Ng’okuuma ebiwandiiko by’amasomero gonna agali
mu ggombolola yo, nga biraga bulungi emiwendo
gy’abaana n’abasomesa abalimu.

* Ng’okakasa nti amasomero galina amazzi amalungi
n’ebyobuyonjo ebimala.

* Kakasa nti ensimbi zonna eziweerezebwa ku
masomero zikozeseddwa bulungi era teetakateeka
lipoti ezibikwatako era oziweereze ew’akulira
abakozi ku disitulikiti.



Ababaka mu lukiiko
lw’eggwanga (paliyamenti)

Mwe mutuusa ebitowoozo by’abantu mu paliyamenti.
Mukomyawo mu bantu era ne mubannyonnyola ebyo
gavumenti by’eba esazeewo. Mwetaaga abantu
abasomye mu bitundu byammwe era nga Bonna
Basome’ y’ejja okukutusa ku kino. Muteekwa
okwenyigiramu nga mukola bino:

¢ Nga muyamba abantu be mukiikirira okumanya
omugaso gwa ‘Bonna Basome’ era nga basindika
abaana baabwe mu masomero.

* Nga mukulembera abantu mu bitundu byammwe
okussa amaanyi mu kukung’anya ensimbi, okuzimba
ebizimbe, n’okussaawo emirimu egiyamba
okukulaakulanya amasomero.

* Nga mukakasa nti ensimbi n’ebintu ebirala byonna
gavumenti byewaayo bikozesebwa bulungi.

Ebibiina ebitandisi
by ’amasomero

Abantu babeesiga mu kulaba ng’empisa n’eddiini
bizimbibwa mu masomero. Okwenyigiramu
kwammwe mu nkola ya ‘Bonna Basome’ kujja
kuwaliriza abantu mu bitundu byammwe okutwala
abaana baabwe mu masomero. Musobola okuwagira
‘Bonna Basome’ nga:

* Munnyonnyola nti ekimu ku bigendererwa byammwe
kwe kutuusa eby’enjigiriza ku bantu nga mubifuula



ebisoboka eri abantu b’omu bitundu byammwe.

* Munnyonnyola nti ‘Bonna Basome’ tejja kujjulula
wabula ejja kwongera amaanyi mu bigendererwa
by’ebibiina mu kufuula abaana abatuuze
abeemalirira era abalina obuvunaanyizibwa mu
ggwanga.

* Mugabana n’abantu abakwatibwako mu disitulikiti
ebyo bye muzudde ne bye musuubira nti bijja
kulongoosa eby’enjigiriza mu masomero gammwe.

* Muwagira abakulu n’abakozi b’amasomero okuwa
abaana emisomo egy’omutindo.

